
KOMUNIKATË PËR SHTYP 

USAID jep mbështetje për shkollat më përfshirëse   

 
Projekti i USAID-it për arsimin e romëve, në bashkëpunim me shkollat fillore partnere nga Shkupi, 

Prilepi dhe Kumanova kanë organizuar sot një manifestim me rastin e përfundimit të suksesshëm 

të pjesës së parë të nismave të vogla ndër-kulturore në shkolla. Këto aktivitete janë planifikuar si 

pjesë e aktiviteteve jashtëmësimore, ku nxënësit e grupeve të përziera etnike kanë punuar së 

bashku për të mësuar më tepër mbi traditat dhe zakonet e kulturave të ndryshme. Përmes 

aktiviteteve të këtilla është mundësuar interaksioni më i lartë mes nxënësve, si dhe krijimi i klimës 

përfshirëse në shkolla. Nxënësit e shkollave të përfshira kanë përgatitur një libër gatimi për 

kuzhinat e ndryshme etnike, i kanë regjistruar rrëfimet e qytetarëve më të moshuar të grupeve 

të ndryshme etnike, kanë përgatitur prezantime të veshjeve nacionale dhe i kanë mësuar 

këngët, vallet dhe poemat e moshatarëve të tyre prej grupeve të ndryshme etnike.    

 

“Jemi mbledhur këtu për ta festuar shumëllojshmërinë. Të gjithë fëmijët tonë jetojnë në një botë 

ku shumëllojshmëria rritet dita-ditës dhe duhet t’i përgatisim ata për të jetuar në një botë të 

këtillë. Përmes angazhimit dhe shijimit të kulturave tjera, fëmijët mund të mësojnë prej njëri-

tjetrit, duke e begatuar përvojën personale, me çka krijohen aftësitë dhe qëndrimet që kanë rol 

kyç më vonë në jetë” tha LeAnna Marr, Drejtore e Zyrës së arsimit në USAID.  

 

Projekti i USAID-it për arsimin e romëve implementohet nga Instituti Shoqëria e hapur Maqedoni 
(FISHHM), si nismë me vlerë prej $4.5 milionëve, duke mbështetur mbi 1,500 studentëve romë në 
vit për përmirësimin e nivelit të vijimit mësimor dhe të arriturave. Që nga fillimi në vitin 2004, me 
mbështetjen e USAID-it kanë diplomuar 298 nxënës të shkollave të mesme dhe 84 studentë 
romë. Mbi 300 mësimdhënës të shkollave fillore dhe 157 të shkollave të mesme janë trajnuar për 
ligjërimin e drejtësisë sociale dhe metodat mësimdhënëse interaktive.  
 
SHËNIM PËR REDAKTORËT: 
Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID punon me popullin e Maqedonisë për krijimin e vendeve të punës, 
përforcimin e institucioneve dhe praktikës demokratike, avancimin e edukimit të integruar dhe 
përgatitjen e nxënësve për forcën e punës. Këto nisma e përkrahin tranzicionin e Maqedonisë drejt 
demokracisë stabile dhe prosperuese. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/ dhe 
Facebook profilin tonë në http://www.facebook.com/USAIDMacedonia 


